
Ribhuproktam Prapanchasya Brahmatvanirupanam

ఋభుప్రోక్తం   ప్రపఞ్చస్య  బ్రహ్మత్వనిరూపణమ్

(సర్వం బ్రహ్మేతి  కేవలమ్)

(ఋభునిదాఘసంవాదే)
భూయః శ‍ృణు నిదాఘ త్వం సర్వం బ్రహ్మేతి  నిశ్చయమ్ ।
సుదుర్లభమిదం  నౄణాం దేవానామపి సత్తమ ॥ ౮.౨౮॥
ఇదమిత్యపి యద్రూపమహమిత్యపి  యత్పునః ।
దృశ్యతే యత్తదేవేదం సర్వం బ్రహ్మేతి  కేవలమ్ ॥ ౮.౨౯॥
దేహోఽయమితి సఙ్కల్పస్తదేవ భయముచ్యతే ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౩౦॥
దేహోఽహమితి సఙ్కల్పస్తదన్తఃకరణం  స్మృతమ్ ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౩౧॥
దేహోఽహమితి సఙ్కల్పః స హి సంసార ఉచ్యతే ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౩౨॥
దేహోఽహమితి సఙ్కల్పస్తద్బన్ధనమిహోచ్యతే  ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౩౩॥
దేహోఽహమితి యజ్జ్ఞానం  తదేవ నరకం స్మృతమ్ ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౩౪॥
దేహోఽహమితి సఙ్కల్పో జగత్సర్వమితీర్యతే ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౩౫॥
దేహోఽహమితి సఙ్కల్పో హృదయగ్రన్థిరీరితః   ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౩౬॥
దేహత్రయేఽపి  భావం యత్తద్దేహజ్ఞానముచ్యతే   ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౩౭॥
దేహోఽహమితి యద్భావం సదసద్భావమేవ చ ।

కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౩౮॥
దేహోఽహమితి సఙ్కల్పం (సఙ్కల్పః) త్ప్రపఞ్చమిహోచ్యతే ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౩౯॥
దేహోఽహమితి సఙ్కల్పస్తదేవాజ్ఞానముచ్యతే  ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౪౦॥
దేహోఽహమితియా బుద్ధిర్మలినా  వాసనోచ్యతే ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౪౧॥
దేహోఽహమితియా బుద్ధిః  సత్యం జీవః స ఏవ సః ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౪౨॥
దేహోఽహమితి సఙ్కల్పో మహానరకమీరితమ్ ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౪౩॥
దేహోఽహమితియా బుద్ధిర్మన  ఏవేతి నిశ్చితమ్ ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౪౪॥
దేహోఽహమితియా బుద్ధిః  పరిచ్ఛిన్నమితీర్యతే ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౪౫॥
దేహోఽహమితి యజ్జ్ఞానం  సర్వం శోక ఇతీరితమ్ ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౪౬॥
దేహోఽహమితి యజ్జ్ఞానం  సంస్పర్శమితి కథ్యతే ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౪౭॥
దేహోఽహమితియా బుద్ధిస్తదేవ   మరణం స్మృతమ్ ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౪౮॥
దేహోఽహమితియా బుద్ధిస్తదేవాశోభనం   స్మృతమ్ ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౪౯॥
దేహోఽహమితియా బుద్ధిర్మహాపాపమితి  స్మృతమ్ ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౫౦॥
దేహోఽహమితియా బుద్ధిః  తుష్టా సైవ  హి చోచ్యతే ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౫౧॥

దేహోఽహమితి సఙ్కల్పః సర్వదోషమితి స్మృతమ్ ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౫౨॥
దేహోఽహమితి సఙ్కల్పస్తదేవ మలముచ్యతే ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౫౩॥
దేహోఽహమితి సఙ్కల్పో మహత్సంశయముచ్యతే ।
కాలత్రయేఽపి  తన్నాస్తి సర్వం బ్రహ్మేతి  కేవలమ్ ॥ ౮.౫౪॥
॥ ఇతి శివరహస్యాన్తర్గతే  ఋభుప్రోక్తం   ప్రపఞ్చస్య  బ్రహ్మత్వనిరూపణం  సమ్పూర్ణమ్  ॥
- ॥ శ్రీశివరహస్యమ్  । శఙ్కరాఖ్యః షష్ఠాంశః  । అధ్యాయః ౮ । ౨౮-౫౪॥

- .. shrIshivarahasyam . shankarAkhyaH ShaShThAMshaH . adhyAyaH 8 . 28-54..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

